
MOS24070014 
23. júní 2025 

Borgarráð 
Efni: Kjarasamningar við Verkfræðingafélag Íslands 

Kjarasamningar Reykjavíkurborgar við eftirtalin stéttarfélög runnu út 31. mars 2024: 
ASÍ, aðildarfélög 

• Efling-stéttarfélag 
• Samiðn, samband iðnfélaga 
• Rafiðnaðarsamband Íslands  

BSRB, aðildarfélög 

• Sameyki-stéttarfélag í almannaþjónustu 
• Sjúkraliðafélag Íslands 

BHM, aðildarfélög: 

• Félag íslenskra náttúrufræðinga 
• Félagsráðgjafafélag Íslands 
• Iðjuþjálfafélags Íslands 
• Kjarafélag viðskipta- og hagfræðinga 
• Sálfræðingafélag Íslands 
• Stéttarfélag lögfræðinga 
• Stéttarfélag sjúkraþjálfara 
• Viska (áður Fræðagarður og Stéttarfélag bókasafns- og upplýsingafræðinga) 
• Þroskaþjálfafélag Íslands 

Utan bandalaga 

• Félag íslenskra hjúkrunarfræðinga 
• Stéttarfélag tölvunarfræðinga 
• Stéttarfélag verkfræðinga 
• Samband stjórnendafélaga 

Samninganefnd Reykjavíkurborgar hefur gengið frá kjarasamningum við alla viðsemjendur 
borgarinnar og er síðasti kjarasamningurinn hér til samþykktar við Verkfræðingafélag Íslands, 
undirritaður 2. júní 2025 og hefur þegar verið samþykktur í atkvæðagreiðslu félagsmanna. 

1. Meginefni kjarasamningsins 
Gildistími: 1. apríl 2024 – 31. mars 2028. 
Kjarasamningurinn, líkt og aðrir kjarasamningar Reykjavíkurborgar í kjaralotunni, byggir á 
grundvelli þeirra kjarasamninga sem undirritaðir voru á almennum vinnumarkaði vorið 2024 
svokölluðum stöðugleika- og velferðarsamningum. Samningarnir eru því að meginefni til 
byggðir á niðurstöðu kjarasamninga á almennum vinnumarkaði þar sem horft var til þess að 
skapa aukinn fyrirsjáanleika og undirbyggja stöðugleika. Samningarnir eru langtímasamningar 
og gilda til fjögurra ára.  
Breytingar á launafjárhæðum eru eftirfarandi:  

• 1.apríl 2024      3,25% eða 23.750 kr. 
• 1.apríl 2025         3,50% eða 23.750 kr.  
• 1.apríl 2026         3,50% eða 23.750 kr. 
• 1.apríl 2027         3,50% eða 23.750 kr. 

Persónuálag tekur eftirfarandi breytingum á samningstímanum:  
• Frá 1. apríl 2024 – 1,60% 
• Frá 1. apríl 2025 – 1,70% 
• Frá 1. apríl 2026 – 1,75% 
• Frá 1. apríl 2027 – 1,80% 

Persónuuppbót (desemberuppbót) á samningstímanum verður sem hér segir: 

• Á árinu 2024  119.000 kr.  
• Á árinu 2025  123.000 kr.  
• Á árinu 2026  127.000 kr.  
• Á árinu 2027  132.000 kr.  

Orlofsuppbót á samningstímanum verður sem hér segir: 

• Á árinu 2024  58.000 kr. 
• Á árinu 2025  60.000 kr.  
• Á árinu 2026  62.000 kr. 
• Á árinu 2027  64.000 kr.  

Önnur laun hækka sem hér segir: 

• 1.apríl 2024     3,25%  
• 1.apríl 2025        3,50%  
• 1.apríl 2026        3,50%  
• 1.apríl 2027        3,50%  

Þá komu samningsaðilar sér saman um að staðfesta tillögur sameiginlegs vinnuhóps fulltrúa 
opinbera launagreiðenda og opinberu bandalaganna um Betri vinnutíma. Starfshópurinn hefur 
unnið samkvæmt verkáætlun sem samþykkt var í síðustu samningum að umbótum og 
eftirfylgni til að ná fram gagnkvæmum ávinningi vegna Betri vinnutíma bæði í dagvinnu og 
vaktavinnu. Fylgiskjöl 1 og 2 um Betri vinnutíma falla því á brott þann 31. október 2024 og 
breytingar verða gerðar á miðlægum kjarasamningi, frá 1. nóvember 2024 sem snúa að 
innleiðingu Betri vinnutíma. Helstu breytingar vegna þessa eru á vinnutímakafla og verður 
vinnuvika starfsfólks í dagvinnu í fullu starfi 36 virkar vinnustundir.  Jafnframt verður sú breyting 
að starfsfólk hefur ekki sérstaka matar- og kaffitíma en er heimilt að neyta matar og drykkja við 
vinnu sína þegar því verður við komið starfsins vegna og eru slík hlé hluti af virkum vinnutíma.  
Breyting verður á bakvaktarálagi og 90% álag verður 120% og inn kemur nýtt 165% álag. 
Deilitölur breytast og verður tímakaup í dagvinnu 0,632, tímakaup yfirvinnu 2 greiðist fyrir vinnu 

umfram 38,92 stundir á viku. Lengd orlofs er óbreytt en miðast við 36 virkar vinnustundir  og 
verður 216 stundir. Breyting verður á ákvæði um vaktahvati í vaktavinnu og mun hann taka 
mið af þremur launatímabilum 
Aðilar voru jafnframt sammála um að tekinn skuli upp launatöfluauki fyrir stéttarfélögin á 
kjarasamningstímabilinu 2024-2028 ef þróun launakostnaðar milli markaða gefur tilefni til skv. 
samkomulagi þar um. Launatöfluauka er ætlað að stuðla að því að þróun launakostnaðar 
starfsfólks á opinberum markaði innan vébanda hlutaðeigandi heildarsamtaka haldi að jafnaði 
í við þróun launakostnaðar sambærilegra hópa á almennum markaði en honum er ekki ætlað 
að tryggja þróun launakostnaðar einstakra stéttarfélaga eða starfsmanna. Samanburðarhópar 
á almennum markaði eru tilgreindir með bálkum íslenskrar starfaflokkunar Hagstofu Íslands 
(ÍSTARF) á tilgreindu tímabili.  

 
2. Kostnaðarmat nýs kjarasamnings 

 
 

3. Samantekt 
Kjarasamningurinn sem kynntur er í minnisblaðinu nær til um 1% starfsmanna 
Reykjavíkurborgar sem voru með lausa samninga 31. mars 2024. 
Kostnaðarmat kjarasamninganna er að finna í meðfylgjandi greinagerð sem er bundin trúnaði 
á meðan kjarasamningsviðræður og atkvæðagreiðslur félagsmanna um kjarasamningana eru 
yfirstandandi.  
Niðurstöður samningsins byggir í meginatriðum á niðurstöðu þeirra samninga sem náðust á 
almennum vinnumarkaði. Þá eru niðurstöður samninganna einnig í samræmi við hjálagðar 
megináherslur sem samninganefnd Reykjavíkurborgar kynnti fyrir viðsemjendum sínum við 
upphaf viðræðna.  
Það er mat samninganefndar Reykjavíkurborgar að kjarasamningurinn séu ásættanleg 
niðurstaða fyrir Reykjavíkurborg.   
  

F.h. samninganefndar Reykjavíkurborgar 
 

Rakel Guðmundsdóttir 
 
 
 
Hjálagt:  
Megináherslur samninganefndar Reykjavíkurborgar í kjaraviðræðum 2024 [MOS24070014] 

Samningur um breytingar og framlenging á kjarasamningi Verkfræðingafélags Íslands, 
undirritaður 2. júní 2025 [MOS25030005] 

 

Bandalag / Félag Kostnaðarauki á árinu 2024 Kostnaðarauki á árinu 2025 Kostnaðarauki á árinu 2026 Kostnaðarauki á árinu 2027 Kostnaðarauki á árinu 2028 %. 2024 %. 2025 %. 2026 %. 2027 %. 2028
UTAN

Verkfræðingafélag Íslands 27.220.186                             38.304.537                             37.856.001                             38.553.689                             9.727.642                               3,0% 4,2% 4,2% 4,2% 1,1%



 

 

Samninganefnd Reykjavíkur – megináherslur fyrir kjaraviðræður 2024 

Í mannauðsstefnu Reykjavíkurborgar er framtíðarsýn Reykjavíkurborgar í mannauðsmálum að vera 

vinnustaður með aðdráttarafl fyrir hæfileikaríkt og metnaðarfullt fólk sem vinnur í þágu borgarbúa. Þá 

er markmið sameiginlegrar kjarastefnu ríkis og sveitarfélaga að tryggja samkeppnishæfni hins opinbera 

á vinnumarkaði, tryggja jafnræði í launasetningu opinberra starfsmanna og efla gagnsæi um laun, 

önnur kjör og launaþróun. Í kjarastefnunni er jafnframt sett fram framtíðarsýn og sameiginleg markmið 

opinberra vinnuveitenda sem miða öll að því að tryggja opinbera þjónustu með hagkvæmum hætti 

fyrir almenning og stuðla að heilbrigðum vinnustöðum. 

Þá hefur Reykjavíkurborg lagt áherslu á að tryggja launajafnrétti starfsfólks óháð kyni auk annarra þátta 

og segir meðal annars í Jafnlaunastefnu Reykjavíkurborgar að; [s]tarfsfólki skulu greidd jöfn laun og 

þau njóta sömu kjara fyrir sömu eða jafnverðmæt störf án tillit til kyns.  Enginn óútskýrður kynbundinn 

launamunur skal vera til staðar.   

Samningar um bætt lífskjör og stöðugleika 

Samninganefnd Reykjavíkurborgar leggur áherslu á að kjarasamningar á opinberum vinnumarkaði taki 

mið af nýgerðum kjarasamningum á almennum vinnumarkaði, svokölluðum “stöðugleika- og 

velferðarsamningum”, þá sér í lagi hvað varðar gildistíma kjarasamninga og þróun launa.  Þannig verið 

samið til langtíma með það að markmiði að skapa skilyrði fyrir lækkandi verðbólgu- og vaxtastigi.  

Betri vinnutími og stytting vinnuvikunnar 

Samninganefnd Reykjavíkurborgar vill ræða áfram framkvæmd verkefnisins um betri vinnutíma m.t.t.  

þeirra markmiða sem lagt var upp með, bæði hvað varðar betri vinnutíma í dagvinnu og vaktavinnu. Í 

því samhengi þarf að meta hvort og þá hvaða breytingar á vinnufyrirkomulagi og launamyndunarkerfi 

verði hluti af megintexta kjarasamnings.  

